
GOUVÈNÈ CUOMO ANONSE ÈD FEDERAL POU KONTE KI VIKTIM GWO TANPÈT NÈJ KI GEN EFÈ LAK 

NAN LWÈS NEW YORK AK NAN NÒ ADIRONDACKS 

 

Gouvènè Andrew Cuomo jodi a te anonse gen èd pou katastwòf ki disponib atravè Federal Emergency 

Management Agency pou konte nan rejyon Lwès New York ak Nò Adirondacks pou konplete efò 

rekiperasyon onivo eta, tribi ak lokal nan zòn ki viktim gwo siklòn ivè ki gen efè lak la nan mwa novanm 

lan. Konte Cattaraugus, Chautauqua, Erie, Genesee, Jefferson, Lewis, Orleans, St. Lawrence ak Wyoming 

pral resevwa bourad lajan, epi pral gen bourad lajan federal tou sou yon baz pataj depans pou mezi 

diminisyon danje nan tout eta a. 

 

“Asistans nesesè anpil sa pral ede kominote kap soti anba chit nèj grav mwa pase a epi garanti yo pare 

pou mwa ivè kap vini yo,” te deklare Gouvènè Cuomo. “Devan move tan sa, Nouyòkè nan tout rakwen 

eta a te mete ansanm pou ede vwazen yo nan Lwès New York ak North Country a nan moman nesesite 

yo. Mwen remèsye FEMA poutèt li rekonèt gravite siklòn sa ak poutèt li apwouve demann èd nou an.”  

 

Pwogram asistans piblik FEMA ofri ranbousman pou gouvenman lokal yo apre yon deklarasyon 

katastwòf pou aktivite tankou retire debri, mezi pwoteksyon nan ka ijans, depolisyon wout nan ka ijans, 

reparasyon ak rekonstriksyon enfrastrikti piblik ki te andomaje tankou wout, lekòl pon, pak, lopital, 

estasyon lapolis, ponpye, dlo ak izin tretman dlo sal ak lòt etablisman piblik. Premye kou pou aktivite 

entèvansyon ak rekiperasyon te depase $49 milyon. 

 

Anplis Pwogram Asistans Piblik la, genyen nan Small Business Administrasyon an lajan pou prè nan 

sitiyasyon katastwòf nan Konte Erie ak konte vwazen Cattaraugus, Chautauqua, Genesee ak Wyoming. 

Prè pou yon montan $200.000 kapab disponib pou pwopriyetè kay repare oubyen ranplase pwopriyete 

ki andomaje ouben kraze. Pwopriyetè kay ak lokatè kapab kalifye pou prè jiska $40.000 pou repare 

oubyen ranplase pwopriyete pèsonèl ki andomaje oubyen kraze. Ka genyen prè jiska $2 milyon pou 

ranplase pwopriyete, envantè, machin, ekipman ak tout lòt bagay ki kraze. Prè jiska $2 milyon dola pou 

Katastwòf Dega Ekonomik kapab disponib pou ti biznis ak òganizasyon ki pap fè pwofi pou bay fon 

woulman ki nesesè jiskaske operasyon nòmal yo rekòmanse apre yon katastwòf. 

Pral gen Asistans Piblik pou eta a, tribi ak gouvènman lokal ki kalifye ak sèten òganizasyon prive ki pap 

travay pou lajan sou yon baz pataj depans pou travay ijan ak reparasyon oubyen ranplasman 

enstalasyon ki sibi dega nan gwo tanpèt nan konte sa yo.  

 

 Endividi ak biznis ka jwenn tou enfòmasyon ak aplikasyon pou prè lè yo rele nan Sant Sèvis Kliyantèl 

Small Business Administration an nan 1-800-659-2955 (1-800-877-8339 pou moun soud ak sa ki tande 

di), ouben yo ka voye email nan adrès disastercustomerservice@sba.gov. Ou ka telechaje aplikasyon pou 

prè tou nan www.sba.gov/disaster. Aplikasyon ki fin ranpli fèt pou tounen nan sant lan ouben poste nan 

adrès: U.S. Small Business Administration, Processing and Disbursement Center, 14925 Kingsport Road, 

Fort Worth, TX 76155. 

